
རང་ཚགས་པར་གྱི་འཕྲིན། ཟླ6པའི་ཚེས5
ཉིན། ཞིང་ཆེན་ཏང་ཨུའི་ཧྲུའུ་ཅི་གཞོན་པའམ་ཧྲིན་
ཀྲང་ལུའོ་ཏུང་ཁྲོན་གུང་ཧོ་རྫོང་དུ་ཡོང་ནས། མི་བྱེད་
པ་བཞི་དང་ཐད་ཀར་གཉིས་ཀྱི་རྣམ་པ་བརྒྱུད་ནས་
རྒྱལ་སྤྱིའི་སྐྱེ་ཁམས་ཡུལ་སྐོར་གྱི་དམིགས་སའི་མཚོ་
སྔོན་པོ་དཔེ་སྟོན་ཁུལ་གསར་འཛུགས་བྱ་བར་ལྟ་སྐུལ་
རྟོག་ཞིབ་བྱས་པ་དང་། ཡུལ་དངོས་སུ་གནས་པའི་
གནད་དོན་ལ་ཞིབ་འཇུག་དང་ཐག་གཅོད་བྱས།
ཁོས་བཤད་རྒྱུར། སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་ཡུལ་
སྐོར་འཕེལ་རྒྱས་ཀྱི་རྣམ་བཤད་གལ་ཆེན་དང་མཚོ་
སྔོན་ལ་རྟོག་ཞིབ་གནང་སྐབས་ཀྱི་གསུང་བཤད་གལ་
ཆེན་གྱི་དགོངས་དོན་ལག་བསྟར་གཏིང་ཟབ་བྱེད་པ་
དང་། ཞིང་ཆེན་ཏང་ཨུའི་བཀོད་སྒྲིག་བླང་བྱ་ནན་
ཏན་སྒོས་ལག་བསྟར་དངོས་འབེབས་བྱས་ཏེ། སྐྱེ་
ཁམས་གཙོར་འཛིན་པ་དང་ལྗང་མདོག་འཕེལ་རྒྱས་
སུ་གཏོང་བ་རྒྱུན་འཁྱོངས་བྱས་ནས། ཡུལ་སྐོར་པ་
གཙོར་ཡིན་པའི་འདུ་ཤེས་བརྟན་པོ་འཛུགས་པ།
རྒྱལ་སྤྱིའི་རྩེ་གྲར་དཔེ་ལྟ་བྱེད་པ་དང་། ཚད་གཞིའི་མ་
ལག་འཐུས་ཚང་དུ་གཏོང་བ། སྒྲིག་ཆས་ཀྱི་ཞན་ཆ་
གསབ་པ། ཡུལ་སྐོར་ལས་རིགས་ཕུན་སུམ་ཇེ་ཚོགས་
སུ་གཏོང་བ། ནུས་ཤུགས་ཡོད་རྒུས་དཀའ་གནད་
ཐག་གཅོད་བཅས་བྱས་ཏེ། རྒྱལ་སྤྱིའི་སྐྱེ་ཁམས་ཡུལ་
སྐོར་གྱི་དམིགས་སའི་མཚོ་སྔོན་པོའི་དཔེ་སྟོན་ཁུལ་གྱི་
གསར་འཛུགས་ལ་ཚད་གཞི་མཐོ་བའི་སྒོ་ནས་སྐུལ་

འདེད་བཏང་སྟེ། ནུས་ཤུགས་ཡོད་རྒུས་མཚོ་སྔོན་
རྒྱལ་སྤྱིའི་སྐྱེ་ཁམས་ཡུལ་སྐོར་གྱི་མིག་དཔེ་ཅན་དུ་
དར་སྤེལ་གཏོང་དགོས་ཞེས་བསྟན།

ལུའོ་ཏུང་ཁྲོན་མཚོ་སྔོན་པོའི་ཤར་ཕྱོགས་ཀྱི་
རླངས་འཁོར་ཁྲལ་བསྡུ་ས་ཚིགས་སུ་སོང་ནས།
གནས་དེའི་རླངས་འཁོར་རྒྱུག་ཚད་ཅི་འདྲ་ཡིན་པ་
དང་། ཡུལ་སྐོར་པ་མང་པོའི་སྐབས་སུ་བགྲོད་ལམ་
གེགས་མེད་ཡོང་བར་འགན་ལེན་བྱེད་ཐུབ་བམ་ཞེས་
དྲིས། ཁོས་ཡུལ་དངོས་སུ་མཚོ་སྐོར་ཡུལ་སྐོར་གཞུང་
ལམ་འཆར་འགོད་དང་། འཛུགས་སྐྲུན་གཉེར་སྐྱོང་།
ཞབས་ཞུའི་འགན་སྲུང་སོགས་ཀྱི་གནས་ཚུལ་ལ་རྒྱུས་
ལོན་བྱས་པ་དང་། སྐྱེ་ཁམས་སྲུང་སྐྱོང་ཡག་པོ་བྱེད་
པའི་སྔོན་འགྲོའི་ཆ་རྐྱེན་འོག་འཛུགས་སྐྲུན་མྱུར་ཚད་
ཇེ་མགྱོགས་སུ་གཏོང་བའི་བླང་བྱ་ལྟར། མཚོ་སྐོར་ས་
ཁོངས་ཀྱི་འགྲིམ་འགྲུལ་ལམ་དྲའི་བཀོད་སྒྲིག་འཐུས་
ཚང་དུ་གཏོང་བ་དང་། རིག་ནུས་ཅན་གྱི་ཞབས་ཞུའི་
ཆུ་ཚད་མཐོ་རུ་གཏོང་བ། ཧུར་ཐག་གིས་སྐྱེ་ཁམས་ཡུལ་
སྐོར་དཔེ་སྟོན་གཞུང་ལམ་བསྐྲུན་རྒྱུའི་ཐད་རེ་བ་བཏོན།
ལུག་ལའི་མདོ་དང་། ནུ་ལྕེ། ལྷོ་རི། པཎ་ཆེན་ལབ་ཙེ།

དུང་དཀར་སོགས་མཛེས་ལྗོངས་ཁུལ་དང་མཚོ་སྔོན་
པོའི་མཚོ་གཟིགས་རྒྱལ་སྤྱིའི་གསོལ་མགྲོན་ཁང་བཅས་
སུ་ལུའོ་ཏུང་ཁྲོན་གྱིས་སྐྱེ་ཁམས་ཁོར་ཡུག་སྲུང་སྐྱོང་
དང་། འགྲོ་འདུག་སྤྱོད་གསུམ་དང་ཡུལ་སྐོར། དངོས་
རྫས་ཉོ་བ། རོལ་རྩེད་སོགས་ཞབས་ཞུའི་སྒྲིག་བཀོད་

དང་དེ་མིན་སྤྱི་པའི་གསང་སྤྱོད་ཁང་བཀོད་སྒྲིག་དང་།
སྐྱེལ་འདྲེན་བདག་སྐྱོང་སོགས་ཀྱི་གནས་ཚུལ་ལ་ཡུལ་
དངོས་སུ་ལྟ་ཞིབ་བྱས་པ་དང་། མཛེས་ལྗོངས་ཁུལ་གྱི་
འགན་ཁུར་བ་དང་། ཡུལ་སྐོར་ཚོང་གཉེར་ཁྱིམ་ཚང་།
རོང་འབྲོག་མང་ཚོགས་དང་མཉམ་དུ་བསམ་ཚུལ་བརྗེ་
རེས་ཟབ་མོ་བྱས་ནས། ཡུལ་སྐོར་པའི་བསམ་འཆར་
དྲིས་པ་དང་། ཡུལ་དངོས་སུ་འབྲེལ་ཡོད་གནད་དོན་
མཐུན་སྦྱོར་ཐག་གཅོད་བྱས།

རྟོག་ཞིབ་ཁྲོད། ལུའོ་ཏུང་ཁྲོན་གྱིས་དུས་ནམ་
ཡང་མཚོ་སྔོན་གྱི་སྐྱེ་ཁམས་ཁོར་ཡུག་ལ་སྲུང་སྐྱོང་
ཡག་པོ་བྱེད་རྒྱུ་ནི་རྒྱལ་དོན་གྱི་ཆེ་ཕྱོགས་ཡིན་པ་བློ་ལ་
བརྟན་པོར་ངེས་དགོས་པ་དང་། མཚོ་སྔོན་པོའི་སྐྱེ་
ཁམས་རིན་ཐང་དང་ཡུལ་སྐོར་རིན་ཐང་གལ་ཆེན་ལ་
ངོས་འཛིན་གཏིང་ཟབ་བྱས་ཏེ། རྒྱལ་ཁབ་སྤྱི་གླིང་
འཛུགས་སྐྲུན་དམིགས་འབེན་དུ་བྱས་ནས། ཕྱོགས་
ཡོངས་ནས་སྐྱེ་ཁམས་ཁོར་ཡུག་སྲུང་སྐྱོང་ལ་ཤུགས་
བསྣན་ཏེ་མཛེས་ལྗོངས་ཁུལ་ཚང་མར་སྐྱེ་ཁམས་
དཔལ་ཡོན་གྱི་འདུ་ཤེས་ལྟ་བའི་དྲིལ་སྒྲོག་སློབ་གསོའི་
གཡུལ་ས་བསྐྲུན་ནས། མཐོ་སྒང་གི་གཡུ་མཚོར་མི་
དང་རང་བྱུང་ཁམས་འཆམ་མཐུན་མཉམ་གནས་ཀྱི་
སྐྱེ་ཁམས་ཀྱི་མཛེས་ལྗོངས་མངོན་དུ་འཇུག་དགོས།
འཆར་འགོད་སྣེ་ཁྲིད་རྒྱུན་འཁྱོངས་བྱས་ནས། རིག་
གནས་ཡུལ་སྐོར་མཉམ་འདྲེས་ལ་སྐུལ་འདེད་གཏོང་
བ་དང་། ཞབས་ཞུའི་སྤུས་ཚད་མཐོ་རུ་གཏོང་བ།

ཞིང་འབྲེལ་ཞིང་ཁྲིད་གཏིང་ཟབ་ཏུ་གཏོང་བ། རང་
བྱུང་ལྟ་སྐོར་དང་སྐྱེ་ཁམས་སློབ་གསོ། རིག་གནས་
ཉམས་མྱོང་། ཚན་རིག་ཁྱབ་གདལ་དང་སློབ་སྦྱོང་
ཞིབ་འཇུག ཕྱི་རོལ་འགུལ་སྐྱོད་སོགས་ཀྱི་ནུས་པ་གཞི་
གཅིག་ཅན་གྱི་མཐོ་སྒང་གི་མཚེའུ་ཡི་སྐྱེ་ཁམས་ཡུལ་
སྐོར་བྱེད་ཡུལ་བསྐྲུན་ནས། དུས་ཚིགས་ཡོངས་དང་
ས་ཁོངས་ཡོངས། དུས་ཡོངས་བཅས་ཀྱི་རྒྱལ་སྤྱིའི་སྐྱེ་
ཁམས་ཡུལ་སྐོར་དམིགས་སའི་དཔེ་སྟོན་ཁུལ་བསྐྲུན་
དགོས། བདེ་འཇགས་ཀྱི་ཚད་མཐའ་བརྟན་པོར་སྲུང་
བ་དང་ཕྱོགས་སོ་སོའི་འགན་འཁྲི་ནན་མོ་བྱེད་པ།
བདེ་འཇགས་ཀྱི་ལྟ་སྐུལ་དོ་དམ་ལ་ཤུགས་སྣོན་པ།
ཕྱོགས་ཡོངས་ནས་རོལ་རྩེད་སྒྲིག་ཆས་དང་། མཛེས་
ལྗོངས་ཁུལ་གྱི་མེ་ཟོན། ཟས་རིགས་བདེ་འཇགས་
སོགས་ཁྱབ་ཁོངས་ཀྱི་བྱུར་རྐྱེན་སེལ་ནས། མཛེས་
ལྗོངས་ཁུལ་གྱི་བདེ་འཇགས་དང་འཁོར་སྐྱོད་ལ་ཁག་
ཐེག་བྱེད་པ། སྒྲིག་སྲོལ་དང་ལམ་སྲོལ་འཐུས་ཚང་
དུ་གཏོང་བ་དང་། མཐུན་སྦྱོར་མཉམ་འགུལ་བྱེད་
ཤུགས་ཆེ་རུ་གཏོང་བ། ཞིང་ཆེན་རིམ་པའི་གཅིག་
གྱུར་འཆར་འགོད་དང་། སྡེ་ཁག་མཉམ་འབྲེལ། ས་
ཁོངས་མཐུན་སྦྱོར། སྤྱི་ཚོགས་ཟབ་ཞུགས་བཅས་ཀྱི་
གསར་སྐྲུན་རྣམ་པ་འཛུགས་པ་དང་། མཉམ་སྐྲུན་
མཉམ་བཅོས་མཉམ་སྤྱོད་ཀྱི་སྟོབས་ཤུགས་གཅིག་ཏུ་
བསྡུ་དགོས་ཞེས་ནན་གྱིས་བསྟན།

ཁྲིན་ཅི་ཝེ་བྱ་འགུལ་ལ་ཞུགས། །

海南藏文报

ཀྲུང་གུང་མཚོ་ལྷོ་ཁུལ་ཨུས་གཙོ་སྒྲུབ་བྱས།

མཚོ་ལྷོ་ཚགས་པར་ཁང་གིས་པར་དུ་བསྐྲུན།

རེས་གཟའ་ལྷག་པ།
སྤྱི་ཨང902པ།

2025ལོའི་ཟླ6པའི་ཚེས11ཉིན།

སྡོད་གནས། མཚོ་ལྷོ་ཁུལ་སྨྱན་སྦྱོར་ལྟེ་གནས། ཡིག་ཟམ། qhhnzwb@163.com

སྦྲག་ཨང་། 813099 དྲ་གནས། http://hnzw.x-publish.com
པར་འདེབས་བཟོ་གྲྭ། མཚོ་སྔོན་ཉིན་རེའི་ཚགས་པར་ཁང་པར་འདེབས་བཟོ་གྲྭ།

ས་གནས། ཟི་ལིང་གྲོང་ཁྱེར་འབྲི་ཆུ་ལམ་ཨང5བ།

4 qhhnzwb@163.com
རྩོམ་སྒྲིག་པ། བུ་མོ་མཆོག2025ལོའི་ཟླ6པའི་ཚེས11ཉིན།

རེས་གཟའ་ལྷག་པ།
མཚཚོ་ལྷོལྷོ་བ ལྷོད་ཡིཡིག་ཚགས་པར་།ཁྲིཡི་ཤོལྷོར་རྒྱལ་མལྷོའིའི་རླབས་སྒྲ།

ཚགས་པར་རེའི་་རིན་གོང་། 0.8
ལོ་ཧྲིལ་བོའི་ཚགས་པར་རིན་གོང་། 41.4

སྒེའུ་ཁུང་དེ་མིག་གི་རྒྱལ་མོ་ཞིག་ཡིན་ན།
སྒེའུ་ཁུང་གི་ཕྱི་རོལ་དུ།
ཁྱོད་ཀྱི་མིག་ཆུ་དང་འདྲ་བའི་ཆར་བ་བབས་སོང་།
ཁྱོད་ཀྱི་སྣང་བ་དང་འདྲ་བའི་སྨུག་པ་འཐུལ་སོང་།

ཆར་བ་དེ་ཁྱོད་ཀྱི་མིག་ཆུ་ཡིན་ན།
ཕྱི་རོལ་གྱི་ངོ་གདོང་དེ།
ཚོད་ཚོད་ལ་མིག་ཆུའི་མུ་ཏིག་གིས་བརྒྱན་སོང་།
ཚོད་ཚོད་ལ་སྨུག་པའི་སང་རས་ཀྱིས་གཡོགས་སོང་།

འཕག་འཚག་དེ་སེམས་ཀྱི་ང་རོ་ཞིག་ཡིན་ན།
འཇིག་རྟེན་གྱི་བྲང་གཞུང་དུ།
སུས་ཀྱང་རང་ལུས་རུས་པ་དེ་འཆའ་བཞིན་མཆིས།

གང་གིས་ཀྱང་རང་དོན་ཟམ་པ་ཞིག་སྐྲུན་བཞིན་གདའ།
མི་ཡུལ་འདི་ཚོན་གྱི་རྫ་མ་ཞིག་ཡིན་ན།
རང་ཡུལ་ལུང་བའི་པང་ན།
ཁྱོས་དཀར་དམར་སེར་གསུམ་གྱི་ཁ་དོག་ཅིག་སྣོག་གིན་འདུག
ང་ཡིས་མངར་ཁ་སྐྱུར་གསུམ་གྱི་རོ་དྲུག་ཅིག་མྱོང་གིན་ཡོད།

སྙན་ངག་ནི་སེམས་ཀྱི་མངའ་ཐང་ཞིག་ཡིན་ན།
ཞིང་ཁམས་དེའི་ཕང་བ་ན།
ཚིག་གི་བུ་ཆུང་གིས་རང་གི་བདེ་སྡུག་དེ་ཉིན་མཚན་
བརྒྱུས་བཞིན་མཆིས།
སྣང་བའི་བུ་མོས་སེམས་ཀྱི་དགའ་སྐྱོ་དེ་ཁྱོད་ལ་སྤྲིང་བཞིན་གདའ།

ཆར་བ་བབས་སོང་། སྨུག་པ་འཐུལ་སོང་།
བིས་མདོ་བ་ཆོས་སྐྱོང་། ༼ མགོ་ལོག ༽

ལིས་ཀང་དང་ཀརྨ་ཕུན་ཚོགས་ཀྱིས་མཚོ་སྔོན་པོའི་ལྷོ་རྒྱུད་ཀྱི་མང་ཚོགས་གནས་སྤོར་
བཀོད་སྒྲིག་བྱ་བར་རྟོག་ཞིབ་གནང་བ། པརཔར་་ངོསངོས22པརཔར་་གཟིགསགཟིགས།།

རང་ཚགས་པར་གྱི་འཕྲིན། ཉེ་སྔོན། ཁུལ་
ཨུའི་ཧྲུའུ་ཅི་ལིས་ཀང་གིས་མགོ་འཛིན་བྱས་ཏེ་ཁུལ་
ཨུའི་རྒྱུན་ལས་ཨུ་ཡོན་ལྷན་ཁང་གི་ཚོགས་འདུ་བསྡུས་
ཤིང་། སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་མཆན་འགོད་
མཛུབ་སྟོན་གལ་ཆེན་གྱི་དགོངས་དོན་དང་ཀྲུང་
དབྱང་གི་གལ་ཆེའི་ཡིག་ཆའི་དགོངས་དོན་བརྒྱུད་
སྒྲོག་དང་སློབ་སྦྱོང་བྱས་པ་དང་། འབྲེལ་ཡོད་བྱ་བའི་
སྙན་ཞུར་ཉན་ནས་འབྲེལ་ཡོད་ཡིག་ཆར་གྲོས་ཞིབ་
བྱས་པར་མ་ཟད། འབྲེལ་ཡོད་ཀྱི་བྱ་བ་གཙོ་བོར་
བཀོད་སྒྲིག་བྱས།

ཚོགས་འདུའི་སྟེང་སྤྱི་ཁྱབ་ཧྲུའུ་ཅི་ཞི་ཅིན་ཕིང་
གིས་བསམ་པའི་དཔལ་ཡོན་འཛུགས་སྐྲུན་བྱ་བར་
མཛུབ་སྟོན་གལ་ཆེན་གནང་བ་དེས་ང་ཚོར་དུས་
རབས་གསར་པའི་བསམ་པའི་དཔལ་ཡོན་འཛུགས་
སྐྲུན་བྱ་བར་ཚན་རིག་དང་མཐུན་པའི་མཛུབ་སྟོན་
དང་གཞི་འཛིན་ས་གལ་ཆེན་འདོན་སྤྲོད་བྱས་ཤིང་།

གསར་དུ་བཅོས་པའི་ཏང་སྲིད་ལས་ཁུངས་ཀྱིས་ཟས་
རིགས་ལ་གྲོན་ཆུང་ནན་མོ་བྱེད་པ་དང་ཆུད་ཟོས་
གཏོང་བར་ངོ་རྒོལ་བྱེད་པའི་སྲོལ་ཡིག་དང་ཏང་ཨུ་
དང་ཏང་རྩ་འཛུགས་ཀྱི་འདུ་ཤེས་འཛིན་སྟངས་ཀྱི་བྱ་
བའི་འགན་འཁྲིའི་ལམ་ལུགས་ལག་བསྟར་བྱེད་
ཐབས་ནང་ཏང་སྲིད་ལས་ཁུངས་ཀྱིས་སྣེ་ཁྲིད་དེ་འཚོ་
བ་གྲོན་ཆུང་གིས་རོལ་བ་དང་ཏང་གི་འདུ་ཤེས་
འཛིན་སྟངས་ཀྱི་བྱ་བའི་ལམ་ལུགས་དམ་པོར་སྲུང་
སྟེ། སྐབས་བཅུ་དགུ་པ་དང་སྐབས་ཉི་ཤུ་པའི་ཀྲུང་
དབྱང་ཆབ་སྲིད་ཅུའུ་ཡིས་ཀྲུང་དབྱང་གི་གཏན་
འབེབས་དོན་ཚན་བརྒྱད་ལག་བསྟར་དོན་འཁྱོལ་
བྱེད་པ་དང་། ཕྱི་ཚུལ་རིང་ལུགས་བཅོས་སྒྱུར་བྱ་རྒྱུ་དེ་
གཞི་རིམ་གྱི་ཁུར་པོ་ཇེ་ཡང་དུ་གཏོང་བ་དང་སྐབས་
བཅུ་དགུ་པའི་ཀྲུང་དབྱང་སྐོར་ཞིབ་བྱ་བའི་ཐད་
བླངས་པའི་གྲུབ་འབྲས་དང་ཉམས་མྱོང་གིས་ང་ཚོར་
རྒྱུན་འཁྱོངས་ལྷོད་མེད་ཀྱིས་ཕྱོགས་ཡོངས་ནས་ཏང་

ནན་སྐྱོང་བྱེད་པ་དེ་གཏིང་ཟབ་ཏུ་འཕེལ་བར་ཡིད་
ཆེས་དང་ཆོད་སེམས་བརྟན་པོ་སྤྲད་ཡོད་ཅེས་བསྟན།

ཚོགས་འདུའི་སྟེང་ཁུལ་ཡོངས་ཀྱི་རིམ་པ་སོ་
སོའི་ཏང་རྩ་འཛུགས་དང་ཏང་ཡོན་ལས་བྱེད་པས་
ཀྲུང་དབྱང་རིམ་པ་ནས་ཀྲུང་དབྱང་གི་གཏན་
འབེབས་དོན་ཚན་བརྒྱད་ཀྱི་དགོངས་དོན་གྱི་སློབ་
སྦྱོང་སློབ་གསོ་བྱ་བའི་ཆེད་སྦྱོང་འཛིན་གྲྭ་དང་ཀྲུང་
དབྱང་སྒྲིག་ཁྲིམས་ཞིབ་བཤེར་ཨུ་ཡོན་ལྷན་ཁང་
གཞུང་ལས་ཐིན་གྱིས་ཡོངས་བསྒྲགས་བརྡ་ཁྱབ་
བཏང་བའི་ཏང་ཡོན་ལས་བྱེད་པས་སྒྲིག་འགལ་གྱིས་
ཟ་མ་ཟོས་ནས་ཀྲུང་དབྱང་གི་གཏན་འབེབས་དོན་
ཚན་བརྒྱད་ལ་འགལ་བའི་ཚབས་ཆེན་དཔེ་མཚོན་གྱི་
གནད་དོན་རིགས་གཉིས་ལས་བསླབ་བྱ་ཟབ་མོ་ཐོབ་་
པ་དང་སྲོལ་ངན་བཞིའི་གནད་དོན་གྱི་ངན་རེངས་
རང་བཞིན་དང་བསྐྱར་ཟློས་རང་བཞིན་ལ་ངོས་
འཛིན་ནན་མོ་བྱས་ནས། སྒྲིག་འགལ་གྱིས་ཟ་མ་ཟོས་

པའི་ཆབ་སྲིད་ཀྱི་གནོད་འཚེ་ཚབས་ཆེན་ལ་ངོས་
འཛིན་ནན་མོ་བྱས་ཏེ། རང་ཁུལ་གྱིས་ཞིབ་བཤེར་
ཐག་གཅོད་བྱས་པའི་དཔེ་མཚོན་གྱོད་དཔེ་དང་ཟུང་
འབྲེལ་བྱས་ནས་གྱོད་གཞིར་དབྱེ་ཞིབ། གྱོད་གཞིར་
ཉེན་བརྡ་གཏོང་བ། གྱོད་གཞི་བསྒྱུར་བཅོས་བཅས་
བྱ་དགོས། ཁུལ་ཨུའི་རྒྱུན་ཨུའི་ཚན་སྐོར་མི་སྣས་སྣེ་
ཁྲིད་དེ་རིམ་པ་བཞིན་འགན་འཁྲི་ནན་སྲུང་བྱས་ནས།
ལས་ཁུངས་ཀྱིས་སྒྲིག་ལམ་སྲུང་བ་དང་ལས་བཟོ་བར་
དོ་དམ་ཡག་པོ་བྱ་དགོས། འགན་འཁྲི་ནན་སྲུང་བྱ་རྒྱུ་
དེ་མཐའ་འཁྱོངས་བྱས་ཏེ་སྒྲིག་འགལ་གྱིས་ཟ་མ་ཟ་
མཁན་གྱི་མི་དང་བྱ་བར་ཁྲིམས་ལྟར་ཞིབ་བཤེར་ནན་
མོ ་ བྱས ་ ཏེ ་ མགྱོགས ་ མྱུར ་ ཐག ་ གཅོད ་ བྱས ་
ནས། ཕྱོགས་ཡོངས་ནས་ཏང་ནན་སྐྱོང་བྱ་རྒྱུར་མུ་
མཐུད་དུ་འབད་པ་བྱ་དགོས་ཞེས་ནན་གྱིས་བསྟན།

（འཕྲོ་མ་པར་ངོས3པར་གཟིགས།）

ལུའོ་ཏུང་ཁྲོན་གྱིས་མི་བྱེད་པ་བཞི་དང་ཐད་ཀར་གཉིས་ཀྱི་
རྣམ་པ་བརྒྱུད་ནས་ལྟ་སྐུལ་རྟོག་ཞིབ་བྱས་པ།

ཐད་ཀར་འཁོར་ཡོང་བའི་རལ་གྲིས།
ཆུ་བོ་དེ་ཤར་བྱང་གཉིས་སུ་གཤག
ཆུ་བོའི་དཀྱིལ་ལས་མི་རྟ་བརྒྱ་དང་བརྒྱད་ཀྱིས།
རྟ་ལྕག་གཞུ་ཐེངས་གཅིག་གིས་རྒྱལ་རབས་ཤིག་དབུ་བརྙེས།

མཁར་གསིལ་གྱིས་རྡོ་ཐེམ་སྟེང་ཤུགས་ཀྱིས་རྡུང་།
ས་འབུ་ཁྲི་ཕྲག་ཁུང་བུ་ལས་ཐོན།
བརྗེད་དཀའ་བའི་དངངས་འཚབ་དེས།
མཁར་གྱང་གློ་བུར་དུ་དཀར་པོ་ལ་བསྒྱུར།

རྒྱལ་མོས་ག་ལེར་གློ་ལུ་བྱེད་བཞིན།
སྡིག་མཛུབ་ཀྱིས་ཉི་མ་ཕྱེད་ཀ་ཞིག་སྟོན།
མཁར་གཏིང་ནས་མཁར་སྟེང་བར།
ངུ་ངག་བྱེད་མཁན་གྱི་བོང་བུ་གྭ་པ།
ཐེངས་གསུམ་ལ་དྲན་མེད་དུ་བརྒྱལ།

ཕོ་བྲང་འཇགས་པའི་མཚན་མོ་དེར།
ཤོག་བུ་ཕར་སློག་ཚུར་སློག་གི་ཤག་སྒྲ་དམའ་མོར།
ཁྱིམ་བྱ་ཚོས་དོགས་ཟོན་བླ་ལྷག་གིས་བྱེད།

མདའ་མོ་ཤུབ་ལས་ཕྲེང་བསྟར་དུ་མཐོང་།
ཡ་གིའི་རྒོད་པོ་དེས་ངུ་ཤུམ་བྱེད།
ཁོ་རབ་རིབ་ངང་བྲག་དམར་གྱི་ཕར་བརྒྱབ་ཏུ་ཆས།
ཤུལ་འཛིན་གྱི་ཤྭ་བ་འཐེང་པོ།
སྤྲིན་པ་སྲབ་བུའི་བྲག་ཐེམ་སྟེང་འགྲེ་ལྡོག་རྒྱག

རྔོན་པ་དང་ཡབ་ཆེན་གྱིས་དཔུང་སྡེབ།
“ལམ་ཆེན་དེའི་ཕ་རོལ་ན་སེང་གེ་ཞིག་འདུག
ཕྱིར་སླེབས་དུས་དེའི་སྟེང་ལ་ཉི་མ་ཕྱེད་ཀ་དེ་འགེལ་ཡོང”ཟེར།

ཟླ་བ་ཕྱེད་ཀ་དེ་རྫིང་བུའི་ནང་རྒྱུ་བཞིན།
བུ་མོ་གསུམ་གྱི་ངུ་ངག་ནང་འཁོར།
འབྲོག་ཁྱུ་ཚོས་རྡོ་མཁར་གྱི་གས་སྲུབས་ལས།
ཁང་ཁྱིམ་གཞན་ཞིག་སྲུང་།
རྟ་བ་ཚོས་ཡོབ་རྡུང་བྱེད་བཞིན་ཡང་བསྐོར་བསྐྱར་སྐོར་རྒྱག

ཐད་ཀར་འཕུར་ཡོང་བའི་གློ་གྲི
སྤྲང་པོ་སེར་པོས་ཕུ་ཐུང་ནང་སྦས།
ཕར་འགྲོ་ཚུར་འོང་གི་ལུག་ཁྱུའི་སོག་པ།
རྒྱལ་མོའི་མལ་འདབས་སུ་གྲག
མཚན་གུང་ལ་དཀྲོག་པའི་བྱེའུ་ཆུང་དེས།
ཉི་མ་ཕྱེད་ཀ་དེ་འགབ་ཅི་ཐུབ་བྱེད།

རང་ལ་མཚམས་པའི་མཚན་མོ་ཞིག
མལ་གདན་གང་ལས་ཀྱང་རེག་ཐབས་བྲལ།
ཆུ་བོ་གཉིས་ཕྱིར་འདྲེས་མཚམས་སུ།
དམར་བཤུ་བྱེད་མཁན་གྱི་རྔོན་ཁྱི་ཞིག་འདུག
ཁོ་ལ་བརྔན་པ་ཅི་ལྟར་སྤྲད་ཀྱང་།
མཚན་མོ་གཉིས་ཀྱི་འདྲེས་མཚམས་སུ།
ཉི་མ་ཕྱེད་ཀ་དེ་སྔར་བཞིན་ཕྱེད།

ཁུལ་ཨུའི་རྒྱུན་ལས་ཨུ་ཡོན་ལྷན་ཁང་གིས་ཚོགས་འདུ་བསྡུས་པ།

ཟླ་བ་ཕྱེཕྱེད་ཀ
——གུ་གེ་རྒྱལ་རབས་ཀྱི་ཉམས་དམས་ལ།

ཞི་བདེ་ཉི་མ། ༼ ཟི་ལིང་། ༽
རི་རབ་ཀྱི་ཁོང་གསེང་དུ་རང་བྱུང་ལྷུན་གྱིས་གྲུབ་པའི་ཆོས་དུང་དཀར་མོ་ཞིག་ཡོད་པ་དེ་ཁྱེད་ཡིན།
རྩྭ་ཐང་གི་པང་དུ་ནོར་བུ་ཆ་བདུན་ཁུར་བའི་གླང་པོ་ཆེ་དཀར་མོ་ཞིག་ཡོད་པ་དེའང་ཁྱེད་ཡིན།
གནས་མཇལ་པ་ཁྲི་ཕྲག་གི་སེམས་ཁོང་དུ་ཁྱེད་ནི་འོད་ལམ་ལམ་གྱི་མར་མེ་ཚེ་འབར་ཞིག་དང་འདྲ་སྟེ།
དད་འདུན་གྱི་སེམས་ཁར་ཡལ་མེད་རྟག་བརྟན་གྱི་རི་མོར་གྲུབ།

སྐྱེས་ཆེན་ཚོའི་ཞབས་པད་འཇམ་པོས་བྲག་རིའི་ཨུ་ཚུགས་མཉེན་པོར་བཏང་བ་ནས།
བྱིན་རླབས་ཀྱི་ཚན་ཁ་མདུན་ཕྱོགས་ན་ལྷུང་ལྷུང་བཞུར་བའི་ཆུ་མོས་དབྱངས་ལ་གྱེར།
ཁྱེད་ནམ་ཡང་རང་མདངས་གཙང་མས་ཁ་ཆར་བུ་ཡུག་ཁྲོད་འགྲེངས་ཤིང་།
དད་ལྡན་པ་གྲངས་མེད་ཀྱི་བདེ་སྡུག་ལ་རྒྱང་གཟིགས་མཛད།

ཁྱེད་ནི་སྟེང་ལྷ་ཡུལ་དུ་འཐེན་པའི་རྨུ་ཐག་དཀར་མོ་སྟེ།
སེམས་དོན་གྱི་རི་མོ་ལྷ་ཚོགས་ཀྱི་སྙན་དུ་བསྒྲོན།
ཁྱེད་ནི་གངས་དང་ཆུ་དང་། ཡང་ན་དར་དཀར་ཡུག་གཅིག་བཞིན་ནག་ནོག་གི་དྲི་མ་དང་རིང་དུ་བྲལ།
ཁྱེད་དང་མཇལ་ཉིན་ནས་སེམས་པ་འདི་འཁྲེང་ཞེན་གྱི་འོབས་སུ་ལྷུང་སྟེ།
ཁྱེད་ཁོ་ན་སེམས་ཀྱི་དཀར་ངོགས་སུ་བསྒོམས།

ངའི་ཁ་བ་ཅན་གྱི་གནས་རི།
འབྲོག་དགོན་ལུང་སྟོང་དུ་ཚེ་ཚེ་རབས་རབས་སུ་འགྱུར་མེད་ཀྱི་རང་ཚུགས་བསྲུངས་ནས།
གནམ་གྱི་རྒྱ་ཕིབས་བཀྱགས་ཤིང་གངས་ཀྱི་ཅོད་པན་བསྣམས།

ངའི་ནང་སེམས་ཀྱི་སྒྲུབ་ཕུག་དྲོན་མོ།
ཁྱེད་ཀྱི་བརྟན་བརླིང་དང་ཁྱེད་ཀྱི་མཛེས་སྡུག
ཁྱེད་ཀྱི་ལྷད་མེད་དང་ཁྱེད་ཀྱི་རྔམ་བརྗིད།
ཁྱེད་ནི་རང་ཉིད་མཐོང་བའི་མེ་ལོང་།
ཁྱེད་ནི་དགེ་སྡུག་འཇལ་བའི་རྒྱ་མ།
ཁྱེད་ནི་དག་ཞིང་། ཁྱེད་ནི་མཐའ་མཇུག་གི་གནས་མཆོག
ཁྱེད་ནི་ལྷ་གནས་བྲག་དཀར་སྤྲེལ་རྫོང་ངོ་།།

ཧང་ཆུ་སྔོམོན་མོམོ།
གནམ་སའི་དབྱེ་མཚམས་ཀྱི་འོད་གོར་ཁྲོད་ནས་གཉིད་ལས་སད་ཅིང་།
འཁྱགས་ཀླུང་གི་སྙིང་ག་ནས་འཕག་འཚག་བརྒྱབ།
ཆུ་ཐིགས་རེ་རེའི་ནང་དུ་ལོ་ངོ་སྟོང་གི་དྭངས་གཙང་སྦས་ཡོད།

ཁྱེད་ཀྱིས་ཕ་བོང་གི་ཨུ་ཚུགས་བསྐོར་ནས།
ཐང་ཆེན་པོའི་ཁྲག་རྩའི་སྦུབས་སུ་མེ་བཞིན་འབར།
ཉི་འོད་ཀྱི་ཞི་འཇམ་ལ་སེམས་པ་གླན་ནས།
སྤོབས་པ་དང་རེ་བའི་ས་བོན་མི་ཡུལ་གྱི་དཔལ་དུ་བཏབ།

མཐོ་སྒང་གི་རྨི་ལམ་ཁུར་ནས་གང་དུ་བཞུད།
ཚེ་སྲོག་གི་ངོ་མཚར་ས་མཐོའི་སྒལ་གཞུང་དུ་འབྲི་མཁན།
ཀྱག་ཀྱོག་གི་བཞུར་རྒྱུན་རིང་མོས་ལོ་ཟླའི་གཉེར་རིས་བཀྲུས།
མདུན་ཕྱོགས་ནི་མཐའ་མེད་པའི་ཐང་རྒོད་ཡིན་ནའང་།
ཅིས་ཀྱང་བཞུར་འདོད་ཀྱི་འདུན་པ་སུ་ཡིས་འགོག

ཆུ་འགྲམ་གྱི་རྩྭ་རྩི་ཤིང་དང་ལྗོན་པའི་ཚོགས་ནི།
ཧང་ཆུས་གསོས་པའི་ཕྲུ་གུ་ཡིན་ལ།
ཁྱེད་ཀྱི་ཁེར་རྐྱང་གི་གདུང་བ་སེལ་བའི་དཔུང་རོགས་ཀྱང་ཡིན།

ཧང་ཆུ་སྔོན་མོའི་གཞུང་དུ།
ནམ་མཁའི་མཐའ་ཡས་པའི་ཁོག་རྒྱ་བབས་འདུག
སྐ་རགས་ཡུག་གཅིག་དང་མཚུངས་པའི་ཁྱོད།
རི་རབ་དང་སྒང་གཤོང་གི་རྒྱ་ཁྱོན་བརྒལ་ནས།
དུས་བཞིའི་འགྱུར་བ་དབྱངས་སུ་གྱེར།

ཧང་ཆུ་སྔོན་མོ། མཁའ་རུ་འཕྱུར་བའི་རླབས་ཕྲན།
རྨི་ལམ་གྱི་གཤོག་པ་རྒྱང་དུ་བརྐྱངས་པ་དང་ཅི་ཁྱད།
ས་མཐོའི་རེ་འདུན་ཁོང་དུ་རུམ་ནས།
མཐའ་མཇུག་གི་དཀྱོགས་མཚམས་དེ་ནས།
སེམས་ཀྱིས་བསྙོར་བའི་གསོལ་འདེབས་གྲངས་མེད།
སླར་ཡང་ཧང་ང་རྩྭ་ཐང་གི་སྙན་དུ་བསྒྲོན།

གནས་མོཆོཆོག་བྲག་དཀར་སྤྲེཕྱེལ་རྫོམོང་།
ཁྲི་སེམས་དཔའི་སྙན་ངག（ཞར་བཀོད་གཅིག）

༡

མུན་པ་ཐེད་ཤུལ་དུ།
ཟླ་བ་གཅིག་པུས་ནམ་མཁའ་སྲུང་བར་འབད།

དཀར་གཙང་གི་ཞལ་རས་ལ།
དགུན་གྱི་གྲང་ལྷགས་ཡང་ཡང་བོར་ཡང་།
འཛུམ་མདངས་ལ་ཉམས་པ་མི་མངའ་བས།
འཇིག་རྟེན་གྱི་མི་ཚོགས་ཀྱིས།
གྲོང་ཁྱེར་གྱི་སྲང་ལམ་དང་།
མལ་ཁང་གི་སྒེའུ་ཁུང་ནང་ནས་ཁྱོད་ལ་ཅེར་བཞིན།
དགའ་བའི་མིག་ཆུ་གཏོར་གྱིན་འདུག
བསྟོད་པའི་སྙན་ཚིག་འབུལ་གྱིན་གདའ།

མཚན་མོ་ཧ་ཅང་འཁྱག་ནའང་།
དཀར་གསལ་དུང་གི་ཟླ་བ།
ཁྱོད་ཀྱི་མཛེས་སྡུག་རྒྱ་མཚོ་ལ་འདྲེས་འདུག

༢

སྐར་ཚོགས་འཐོར་ཤུལ་དུ།
ཉི་མ་ཁོ་ནས་ས་གཞི་ཧྲིལ་བོ་བདག་པོ་རྒྱག་པར་བརྩོན།

གཟི་བྱིན་གྱི་འོད་ཟེར་ལས།
བརྩེ་བའི་དྲོད་ཁོལ་ཡང་ཡང་འཕྲོས་ནས།
འཁྱག་ཤུར་ཐེབས་པའི་ལོ་ཟླའི་གས་ཁ་གསོས་པས།
དུས་ཚོད་ཀྱི་འགྱུར་བག་རེ་རེས།
སྒང་གཤོང་གི་སྨུག་པ་དང་།
གཙང་བོའི་རླབས་རིས་བརྒྱུད་ནས།
ཁྱོད་ལ་བཀའ་དྲིན་མཚོན་བྱེད་ཀྱི་ལེགས་སྐྱེས་དང་།
དྲིན་ལན་བརྗེད་མེད་ཀྱི་འཕྲིན་ཡིག་སྐུར་གྱིན་གདའ།

འཁོར་བ་རྙོག་འཛིང་ཤིན་ཏུ་ཆེ་ཡང་།
བྱམས་ལྡན་མི་ཡི་ཉི་མ།
ཁྱོད་ཀྱི་ཐུགས་བསྐྱེད་གཞན་ཕན་གྱིས་འཚེར་འདུག

ལྷ་ཚང་ཚུལ་བསྟན། ༼ དཀར་མཛེས། ༽

ཟླ་བ་དང་ཉིཉི་མ།


